
ᐊᐃᕐᕆᓕ 7, 2021 

ᑭᐅᕋᓐ  ᑳᔅᑎᐊᓗ    

ᓄᓇᕘᒥ  ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ 

ᑎᑎᕋᒃᑯᕕᒃ 1360,  

ᐃᖃᓗᒃᑑᑦᑎᐊᖅ,  ᓄᓇᕗᑦ  

X0B 0C0 

ᐱᔾᔪᑎᓕᒃ: ᖃᐅᔨᔭᐅᓕᓵᖅᑐᑦ  2020ᒥ  ᕿᓚᓗᒐᓄᑦ  ᖃᐅᔨᓴᖅᐸᓪᓕᐊᖏᓐᓇᕐᓃᑦ   

ᒥᔅ  ᑳᔅᑎᐊᓘᖓᐃᑦ, 

 

ᑕᑯᒃᑭᑦ  ᐊᑕᔪᑦ  ᐅᓂᒃᑳᑦ  ᐊᑎᓖᑦ “ᑐᓴᖅᑕᐅᑎᑕᐅᓚᐅᑲᒃᑐᑦ  2020ᒥ  ᑕᕆᐅᕐᒥ  ᖃᐅᔨᓴᖅᐸᓪᓕᐊᖏᓐᓇᕐᓃᑦ”  

(ᑐᓴᖅᑕᐅᑎᑕᐅᓚᐅᑲᒃᑐᖅ ᓇᐃᓈᖅᓯᒪᓪᓗᓂ) ᑎᑎᕋᖅᑕᐅᓪᓗᓂ  ᓯᓚᑎᑦᑎᓐᓂᑦ  ᖃᐅᔨᒪᔨᑕᑦᑎᓐᓂᑦ,  ᒎᑐ  ᐊᓲᓯᐊᑦᔅ  

ᓕᒥᑎᑦ (ᒎᑐ),  ᓇᐃᓈᖅᖢᒋᑦ  ᐅᖃᐅᓯᕆᕙᐃᑦ  ᖃᐅᔨᔭᐅᔪᑦ  ᑲᔪᓰᓐᓇᖅᑐᓂᑦ  ᖃᐅᔨᓴᖅᐸᓪᓕᐊᖏᓐᓇᕐᓂᒃᑯᑦ  

ᐊᖏᖅᑕᐅᓯᒪᔪᕐᒧᑦ  ᓄᓘᔮᖕᓂ  ᐱᓕᕆᓂᕐᒧᑦ.     

 

ᐊᕐᕌᒍᓂ ᕿᒪᒃᑕᑦᑎᑐᑦ,  ᐃᓗᐃᑦᑐᑦ  ᖃᐅᔨᔭᐅᔪᑦ  2020ᒥ  ᑕᕆᐅᕐᒥ  ᖃᐅᔨᓴᖅᐸᓪᓕᐊᖏᓐᓇᕐᓃᑦ  

ᐅᖃᐅᓯᐅᑦᑎᐊᓛᖅᑐᑦ  ᐊᓯᔾᔨᕈᓐᓇᖅᑐᓂ  ᐅᓂᒃᑳᓂ  ᑐᓂᔭᐅᓂᐊᕐᓗᑎᒃ  ᑕᕆᐅᕐᒥ  ᐊᕙᑎᖓᓄᑦ  ᐱᓕᕆᖃᑎᒌᓄᑦ  

ᑭᖑᓂᐊᒍᓪᓗ  ᓄᓇᕘᒥ  ᐊᕙᑎᓕᕆᔨᒃᑯᑦ  ᑲᑎᒪᔨᖏᓐᓄᑦ  ᐃᓚᒋᓗᓂᐅᒃ  ᐊᕐᕌᒍᑕᒫᖅᓯᐅᑎᐅᓪᓗᒋᑦ  ᐅᓂᒃᑳᕈᓯᕐᒥᓄᑦ.  

ᐹᕙᓐᓛᓐᑯᑦ  ᑐᓂᓯᕗᑦ  ᓯᕗᓪᓕᖅᐹᖅᓯᐅᑎ  ᐅᓂᒃᑳᕐᒥᒃ  ᒫᓐᓇᐅᔪᖅ ᐱᖃᕐᓂᐊᕐᒪᑕ  ᐊᑐᖅᑐᑦ  ᐃᓚᐅᖃᑕᐅᔪᑦ  

ᑭᒡᓕᓯᓂᐊᕐᓂᒃᑯᑦ  ᖃᐅᔨᔭᐅᓕᓵᖅᑐᓂᒃ  ᖃᐅᔨᓴᖅᐸᓪᓕᐊᖏᓐᓇᕐᓂᖅᑎᒍᑦ  ᐅᖃᐅᓯᖃᓕᕐᒥᓗᑕᓗ  

ᐋᖅᑭᒋᐊᕈᓐᓇᖅᑐᓄᑦ  ᐊᐅᓚᑦᑎᔾᔪᓯᓂᒃ  ᐊᑐᓕᖅᑎᑕᐅᓂᐊᖅᑐᓄᑦ  ᐹᕙᓐᓛᓐᑯᓐᓄᑦ  2021ᒥ  ᐅᒥᐊᕐᔪᐊᒃᑯᑦ  

ᐅᓯᑲᖅᑕᕐᓇᕐᒥ. ᐹᕙᓐᓛᓐᑯᑦᑕᐅᖅ  ᑐᑭᓯᕗᑦ  ᓯᕗᓪᓕᖅᐹᖅᓯᐅᑦ  ᐅᓂᒃᑳᖅ  ᑐᓴᕈᒪᔭᐅᓂᐊᖅᑰᕐᓂᖓᓂᒃ  

ᐃᓚᐅᖃᑕᐅᔪᓄᑦ  ᕿᒥᕐᕈᔭᐅᓂᖓᓄᑦ  ᐱᓕᕆᓂᐅᑉ  ᒪᕐᕈᐊᓄᑦ  ᐃᓱᒪᒃᓴᖅᓯᐅᖅᑐᓄᑦ.         

 

ᓇᐃᓈᖅᓯᒪᔪᑦ  ᖃᐅᔨᔭᐅᔪᑦ  

 

2020ᒥ, ᑲᒃᑯᐊ  ᑕᕆᐅᕐᒥ ᓂᕐᔪᑎᓄᑦ  ᖃᐅᔨᓴᖅᐸᓪᓕᐊᖏᓐᓇᕐᓃᑦ  ᐊᐅᓚᑕᐅᓚᐅᖅᐳᑦ  ᐹᕙᓐᓛᓐᑯᓐᓂᑦ  ᔪᓚᐃ  

ᓯᑎᐱᕆᐅᓪᓗ  ᐊᑯᓐᓂᖓᓂ:    

 

 ᑕᕆᐅᕐᒥ  ᓂᕐᔪᑎᓄᑦ  ᖃᖓᑕᓲᒃᑯᑦ  ᓇᐃᓴᐃᓃᑦ   

 ᐃᓗᕕᓕᖕᒥ  ᓄᓇᒦᖦᖢᑎᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ   

 ᐃᒫᓂ ᓂᐱᓕᐅᕆᖃᑦᑕᕐᓃᑦ    

 

ᑕᑉᐱᒃᑯᐊ  ᖃᐅᔨᓴᖅᐸᓪᓕᐊᖏᓐᓇᕐᓃᑦ ᐱᓕᕆᓂᐅᓯᒪᔪᑦ  ᑲᑎᖅᓱᐃᓚᐅᖅᐳᑦ  ᑐᑭᓯᕚᓪᓕᕈᑎᒃᓴᕐᔪᐊᓂᒃ  ᐊᒃᑐᐊᔪᓄᑦ  

ᑕᕆᐅᕐᒥ  ᓂᕐᔪᑎᓄᑦ  2020ᒥ  ᐅᒥᐊᕐᔪᐊᒃᑯᑦ  ᐅᓯᑲᖅᑕᕐᓇᕐᒥ. ᐹᕙᓐᓛᓐᑯᑦ  ᑐᓴᖅᑎᑕᐅᓯᒪᕗᑦ  ᒎᑐᒃᑯᓐᓄᑦ  ᑭᖑᓪᓕᕐᒥ  

ᖃᖓᑕᓲᒃᑯᑦ ᓇᐃᓴᐃᓂᖅ ᑕᕆᐅᕐᒥ ᓂᕐᔪᑎᓂᒃ,  ᐅᓄᕐᓂᖏᓂᒃ  ᒥᒃᓴᐅᓴᒍᓐᓇᕈᒪᓪᓗᑎᒃ  ᑕᓯᐅᔭᕐᒥ  ᐃᒃᐱᐊᕐᔫᓪᓗ  

ᐃᒪᖓᓂ  ᐊᐅᔭᒃᑯᑦ  ᕿᓚᓗᒐᖃᕐᓂᕐᓄᑦ,  ᓇᓗᓇᐃᖅᓯᓚᐅᖅᐳᑦ  ᕿᓚᓗᒐᖃᖏᓐᓂᖅᓴᐅᓚᐅᕐᓂᖓᓂᒃ  ᑕᓯᐅᔭᕐᒥ  

2020ᒥ  ᕿᒪᒃᑕᑦᑕ  ᐊᕐᕌᒍᐃᑦ  ᓴᓂᐊᓂ  ᖃᖓᑕᓲᒃᑯᑦ  ᖃᐅᔨᓴᖅᑕᐅᖃᑦᑕᓚᐅᖅᑐᑦ  ᐱᑕᖃᕌᖓᑦ ᖃᐅᔨᓴᕈᑎᕕᓂᕐᓂᒃ.  

ᑖᒃᑯᐊ  ᖃᐅᔨᔭᐅᔪᑦ  ᒪᓕᒃᑐᑦ   ᑕᑯᔭᐅᓚᐅᖅᑐᓄᑦ  ᐃᓗᕕᓕᖕᒥ  ᓄᓇᒥᑦ  ᖃᐅᔨᓴᖅᐸᓪᓕᐊᖏᓐᓇᕐᓂᕐᓄᑦ,  

ᐱᖃᓯᐅᖦᖢᒋᑦ ᑐᓴᖅᑕᐅᔪᑦ  ᐃᓄᖕᓂᑦ  ᒥᑦᑎᒪᑕᓕᖕᒥᐅᓂᑦ.  ᖃᐅᔨᒪᔭᐅᒐᒥᒃ  ᑲᑎᓲᑦ   



 ᓄᓘᔮᖕᓂ  ᐱᓕᕆᓂᖅ 

ᐱᒋᐊᕈᑕᐅᓕᓵᖅᑐᑦ  ᖃᐅᔨᔭᐅᔪᓂᑦ  2020ᒥ  ᑕᕆᐅᕐᒥ  ᓂᕐᔪᑎᓄᑦ  ᖃᐅᔨᓴᖅᐸᓪᓕᐊᖏᓐᓇᕐᓃᑦ 

ᐊᕕᒃᓯᒪᐅᖅᑐᑦ ᕿᓚᓗᒐᑦ  ᑕᐃᒪᐃᖏᓐᓇᕐᓂᖏᓪᓗ  2019ᒥ  2020ᒥᓗ  ᑲᑎᖦᖢᒋᑦ  ᐅᓄᕐᓂᕐᓄᑦ  ᓇᓚᐅᑦᑖᖅᑕᐅᔪᓂ  

ᐃᒃᐱᐊᕐᔫᑉ  ᐃᒪᖓᓂ  ᑕᓯᐅᔭᕐᒥᓗ  ᕿᓚᓗᒐᑦ,  ᑕᐃᒪᐃᑐᐃᓐᓇᕆᐊᖃᖅᐳᖅ  ᑕᓯᐅᔭᕐᒥ  ᕿᓚᓗᒐᐃᑦ  ᓅᖅᑰᓚᐅᖅᑐᑦ  

ᐃᒃᐱᐊᕐᔫᑉ  ᐃᒪᖓᓄᑦ  2020ᒥ.       

 

ᐊᓯᒃᑲᓐᓂᐊᒍᑦ ᑐᓴᖅᑎᑦᑎᕙᒌᕐᓂᑦᑕ  ᑕᕆᐅᕐᒥ  ᓂᕐᔪᑏᑦ  ᖃᖓᑕᓲᒃᑯᑦ  ᓇᐃᓴᖅᑕᐅᓂᖏᑎᒍᑦ  ᖃᐅᔨᔭᐅᔪᓂᒃ,  

ᓯᕗᓪᓕᖅᐹᖅᓯᐅᑎ  ᐅᓂᒃᑳᖅ  ᐱᖃᓯᐅᔾᔨᒋᕗᖅ  ᖃᐅᔨᔭᐅᔪᓂᒃ  ᒎᑐᒃᑯᑦ  ᐱᒋᐊᕈᑎᖏᓐᓄᑦ  ᐃᓱᒪᒋᔭᖏᓐᓄᑦ  

ᖃᓄᐃᔾᔪᑕᐅᑐᐃᓐᓇᕆᐊᖃᖅᑐᕕᓂᕐᓄᑦ, ᓇᐃᓈᖅᓯᒪᔪᕐᓄᓪᓗ  ᐋᖅᑭᒋᐊᕈᓐᓇᖅᑐᓄᑦ  ᐊᐅᓚᑦᑎᔾᔪᓯᐅᔪᓐᓇᖅᑐᓂᒃ.    

 

ᐱᔾᔪᑕᐅᑐᐃᓐᓇᕆᐊᓖᑦ  2020ᒥ  ᖃᐅᔨᔭᐅᔪᓄᑦ  

 

ᒎᑐᒃᑯᑦ  ᐃᓱᒪᒋᓯᒪᕙᐃᑦ  ᐹᕙᓐᓛᓐᑯᑦ  2020ᒥ  ᐅᒥᐊᕐᔪᐊᒃᑯᑦ  ᐅᓯᑲᖅᑕᕐᓂᖏᑦ,  ᐱᖃᓯᐅᖦᖢᒋᑦ  ᐊᓯᖏᑦ  

ᐊᒃᑐᐃᓂᖃᖃᓯᐅᑎᑐᐃᓐᓇᕆᐊᓖᑦ  ᐃᓗᐊᓂ  ᑕᕆᐅᕐᒥ  ᖃᐅᔨᓴᕐᕕᐅᔪᒥ,    ᐱᖃᓯᐅᖦᖢᒋᑦ  ᐊᕐᕌᒍᑕᒫᑦ  ᓯᑯᐃᑦ  

ᖃᓄᐃᓐᓂᖏᑦ,  ᑐᓚᒃᑕᕐᕕᓕᐅᖅᑐᑦ  ᒥᑦᑎᒪᑕᓕᖕᒥ,  ᐅᓄᖅᓯᔪᓄᓪᓗ  ᐋᕐᓗᖕᓄᑦ. ᒎᑐᒃᑯᑦ  ᓯᕗᓪᓕᖅᐹᖅᓯᐅᑏᑦ  

ᖃᐅᔨᔭᖏᑦ  ᓯᑯᓂᒃ ᓯᖁᑦᑎᕆᓃᑦ  ᐋᕐᓗᐃᓪᓗ  ᐊᒃᑐᐃᑐᐃᓐᓇᕆᐊᖃᕐᓂᕋᖅᐸᐃᑦ,  ᐊᒻᒪᓗ ᑐᓚᒃᑕᕐᕕᓕᐅᖅᑐᑦ  

ᓇᐸᖅᑎᐅᖅᑲᐃᕙᒃᖢᑎᒃ  ᑲᓱᐊᖅᐸᒃᖢᑎᒃ  ᓂᐱᖅᑯᖅᑐᔪᐊᓗᖕᒥᒃ  ᕿᒫᔾᔪᑕᐅᑐᐃᓐᓇᕆᐊᖃᖅᑐᒥᒃ..        

 

ᐋᖅᑭᒋᐊᕐᕕᖃᐃᓐᓇᖅᑐᒥᒃ  ᐊᐅᓚᑦᑎᑦᓂᒃᑯᑦ ᐋᖅᑭᒋᐊᕆᓂᖅ    

 

ᑐᑭᓯᓇᕐᒪᑦ  ᐱᕐᔪᐊᖑᓂᖏᓐᓂᒃ ᑕᓯᐅᔭᐅᑉ  ᕿᓚᓗᒐᖏᑦ  ᒥᑦᑎᒪᑕᓕᖕᒥᐅᓄᑦ,  ᖃᐅᔨᒪᔭᐅᖏᑦᑐᓂᒡᓗ  ᐱᑕᖃᕐᒪᑦ  

ᑲᑎᑉᐸᓪᓕᐊᔪᓪᓘᓐᓂᑦ  ᖃᓄᐃᑦᑐᑦ  ᑕᕆᐅᕐᒥ  ᐊᕕᒃᓯᒪᔪᕐᒥ  ᖃᐅᔨᓴᕐᕕᐅᔪᒥ  ᑲᔪᓰᓐᓇᕐᓂᐊᖅᑐᒃᓴᐅᔪᑦ  2021ᒥ,  

ᐹᕙᓐᓛᓐᑯᑦ  ᐊᖏᖅᓯᒪᕗᑦ  ᐱᕙᒌᖅᓯᒪᓗᑎᒃ  ᐋᖅᑮᒋᐊᕈᒪᕗᑦ ᐅᒥᐊᕐᔪᐊᒃᑯᑦ  ᐅᓯᑲᖅᑕᕐᓂᕐᒥᓂᒃ  ᒫᓐᓇᒧᑦ.  

ᐹᕙᓐᓛᓐᑯᑦᑕᐅᖅ  ᐱᓕᕆᓂᕐᒥᑦ  ᖃᐅᔨᓴᕐᓂᖅᓴᐅᒃᑲᓐᓂᕐᓂᐊᖅᑐᑦ  2021ᒥ  ᐃᒃᐱᒋᓗᒋᑦ  ᕿᓚᓗᒐᖃᕐᓃᑦ  ᑕᓯᐅᔭᕐᒥ  

ᕿᒥᕐᕈᓗᒋᓪᓗ  ᓱᓕᒃᑲᓐᓃᑦ  ᐋᖅᑭᒋᐊᕈᑏᑦ  ᐱᓕᕆᓂᕐᒧᑦ  ᐅᒥᐊᕐᔪᐊᒃᑯᑦ  ᐅᓯᑲᖅᑕᕐᓂᕐᓄᑦ  ᐸᕐᓇᒃᑕᐅᔪᓄᑦ  2021ᒧᑦ.  

ᐅᓯᑲᖅᑕᕐᓇᐅᓂᐊᖅᑐᖅ  ᐃᓱᒪᔪᓐᓇᐅᑎᐅᓂᐊᖅᐳᖅ  ᑲᑎᑉᐸᓪᓕᐊᔪᓂᒃ  ᐊᒃᑐᐃᓂᕐᓂᒃ  ᓂᐱᓂᒃ  ᓲᕐᓗ  ᑲᔪᓯᔪᖅ  

ᑐᓚᒃᑕᕐᕕᓕᐅᖅᑐᑦ  ᐱᕕᖃᕐᒪᖔᑕᓗ  ᑲᑐᑎᔾᔨᖃᑎᒋᓗᒋᑦ  ᑖᒃᑯᐊ  ᓂᐱᑭᒡᓕᒋᐊᕆᐊᒃᓴᖅ  ᐱᐅᖏᑦᑐᓪᓘᓐᓃᑦ  

ᐃᑯᓪᓚᐅᒥᖁᓪᓗᒋᑦ.  

 

ᐃᓚᒋᓪᓗᓂᐅᒃ ᓯᕗᓪᓕᖅᐹᖅᓯᐅᑎᒧᑦ  ᐅᓂᒃᑳᒧᑦ,  ᒎᑐ  ᑐᓂᓯᓯᒪᕗᑦ  ᑕᓪᓕᒪᓂᒃ  ᐱᓕᕆᓂᕐᒧᑦ  ᐃᓗᐊᖏᔾᔪᑎᔪᓄᑦ 

ᐃᑯᓪᓚᐅᒥᑎᑎᔾᔪᑎᐅᔪᓐᓇᖅᑐᓂᒃ  ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ  ᐊᑐᓕᖅᑎᑕᒃᓴᓄᑦ  2021ᒥ.  ᐊᑐᓂᑦ  ᑖᒃᑯᐊ  

ᐊᒃᑐᐃᓗᐊᔾᔭᐃᒃᑯᑕᐅᔪᓐᓇᖅᑐᑦ  ᒥᑭᒡᓕᒋᐊᕈᑕᐅᔪᓐᓇᖅᑐᑦ  ᐱᖃᓯᐅᔾᔨᕗᑦ  ᖃᓄᖅᑑᕈᑕᐅᔪᓂᒃ  ᐃᓱᒪᒋᔭᐅᓂᖏᓐᓄᑦ  

ᐆᒪᔪᓂᒃ  ᐊᒃᑐᐃᓃᑦ,  ᖃᓄᕐᓗ  ᐋᖅᑭᒋᐊᕆᔪᓐᓇᕐᒪᖔᑕ  ᐅᔾᔨᕆᔭᐅᓯᒪᔪᓂᒃ  2020ᒥ  ᑕᕆᐅᕐᒥ  ᓂᕐᔪᑎᓂᒃ  

ᓇᐃᓴᐃᓂᒃᑯᑦ ᖃᖓᑕᓲᒃᑯᑦ  ᖃᐅᔨᔭᐅᓯᒪᔪᓂᒃ.   

 

ᐹᕙᓐᓛᓐᑯᑦ  ᐊᑐᓕᖅᑎᑦᑎᓛᕈᒪᔪᑦ  ᐊᒃᑐᐃᓗᐊᔾᔭᐃᒃᑯᑕᐅᒃᑲᓐᓂᕋᔭᖅᑐᓂᒃ   2021ᒥ  ᐅᒥᐊᕐᔪᐊᒃᑯᑦ  ᐅᓯᑲᖅᑕᕐᓇᕐᒥ  

ᒪᓕᒃᓗᒋᑦ  ᖃᓄᖅᑑᕈᑎᒃᓴᐃᑦ  ᒎᑐᒃᑯᓐᓂᑦ ᓴᖅᑭᑕᐅᔪᑦ.  ᐹᕙᓐᓛᓐᑯᑦ  ᐅᓯᑲᖅᑕᕐᓇᕐᒥᒃ  ᑭᖑᕙᕆᐊᖅᑎᑦᑎᓂᐊᖅᐳᑦ  

ᑲᔪᓰᓐᓇᖅᑐᒃᑯᑦ  ᐊᖅᑯᑎᖃᓕᖅᐸᑦ  ᑭᓯᐊᓂ  ᐅᒥᐊᕐᔪᐊᑦ ᐊᑐᖅᐸᒃᑕᖓᒍᑦ  ᑕᓯᐅᔭᒃᑯᑦ  ᕿᙳᐊᓄᑦ  9/10 ᒥᑦ  

ᓯᑯᖃᖏᓐᓂᖅᓴᐅᓗᓂ.  ᑖᓐᓇ  ᐊᑐᕆᐊᓕᒃ  ᐊᒃᑐᐃᖏᔾᔪᑕᐅᓂᐊᖅᐳᖅ  ᕿᓚᓗᒐᑦ  ᑲᑎᙵᕕᐅᓲᓄᑦ  ᐋᔪᕋᕐᓂ,  

ᐋᔪᕋᖃᖅᑐᒃᓴᐅᒐᔭᖏᒻᒪᑦ  ᓯᑯᖃᖏᓐᓂᖅᓴᓂ 9/10ᒥᑦ. ᓯᑯᓯᐅᑎᓄᑦᑕᐅᖅ  ᓂᐹᕿᔭᖏᔾᔪᑕᐅᒃᑲᓐᓂᕐᓂᐊᖅᑐᖅ 

ᐃᔾᔪᓛᓂᒃ  ᓯᖁᑦᑎᕆᔭᕆᐊᖃ ᖏᓪᓗᑎᒃ.  ᒪᓕᒃᖢᒋᑦ  ᕿᒪᒃᑕᑦᑎᓐᓂ  ᓯᑯᖃᖃᑦᑕᕐᓂᐅᑉ ᒥᒃᓵᓄᑦ,   9/10ᒥᑦ  

ᓯᑯᑭᓐᓂᖅᓴᐅᒐᔪᖅᐳᖅ ᑕᐃᒪᐃᖏᓐᓇᖅᓯᒪᕗᖅ  ᐊᖅᑯᑎᓕᒫᖓᓂ  ᐅᒥᐊᔪᐊᒃᑯᑦ  ᐅᓯᑲᖅᑕᕐᕕᐅᑉ  ᔪᓚᐃ  27 

ᖑᑎᓪᓗᒍ, ᐅᓪᓗᖅ ᑖᓐᓇ ᑎᑭᒃᑲᔭᖅᐳᖅ ᓯᖁᑦᑎᖅᓯᒪᓕᖅᑎᓪᓗᒍ ᓯᑯ ᐅᓗᓂᒃ 8ᓂᒃ (ᔪᓚᐃ 19ᒥ) ᑕᐃᔅᓱᒪᓂᐅᑎᓪᓗᒍ 

ᐅᓯᑲᖅᑕᕐᓂᖅ ᐱᒋᐊᖅᓯᒪᓕᓲᖑᕗᖅ.   ᐅᓪᓗᖅ ᐅᓯᑲᖅᑕᕆᐊᕐᕕᒃᓴᖅ 2021ᒥ ᐱᒋᐊᕋᔭᖅᑐᖅ ᒪᓕᒡᓗᒍ ᓯᑰᑉ 

ᖃᓄᐃᓕᖓᓂᖓ. 

 



 ᓄᓘᔮᖕᓂ  ᐱᓕᕆᓂᖅ 

ᐱᒋᐊᕈᑕᐅᓕᓵᖅᑐᑦ  ᖃᐅᔨᔭᐅᔪᓂᑦ  2020ᒥ  ᑕᕆᐅᕐᒥ  ᓂᕐᔪᑎᓄᑦ  ᖃᐅᔨᓴᖅᐸᓪᓕᐊᖏᓐᓇᕐᓃᑦ 

ᐅᒥᐊᕐᔪᐊᒃᑯᑦ  ᐅᓯᑲᖅᑕᓚᐅᖏᓐᓂᕐᒥᓂ,  ᐹᕙᓐᓛᓐᑯᑦ  ᑐᒃᓯᕋᐃᓐᓇᕐᓂᐊᖅᐳᑦ  ᑎᑎᕋᑎᒍᑦ  ᓇᓗᓇᐃᕐᕕᐅᔪᒪᓗᑎᒃ  

ᒥᑦᑎᒪᑕᓕᖕᒥ  ᐊᖑᓇᓱᒃᑐᓕᕆᔨᒃᑯᓐᓂᑦ  ᓯᓈᖓᓗ  ᐊᑐᖅᑕᐅᔪᓐᓃᕐᓂᕋᖅᑕᐅᒃᐸᑦ  ᓄᓇᓕᖕᒥᐅᓄᑦ.  ᐅᒥᐊᕐᔪᐊᓂᒃ   

ᕿᙳᐊᓄᐊᖅᑐᖃᕆᐊᖃᔾᔮᖏᑦᑐᖅ ᐅᓯᑲᖅᑕᕐᓂᖅ ᐱᒋᐊᖁᔭᐅᓕᓚᐅᖏᓐᓂᖓᓂ.   

    

2021ᒥ  ᐅᒥᐊᕐᔪᐊᒃᑯᑦ  ᐅᓯᑲᖅᑕᕐᓂᖅ  ᐱᒋᐊᖅᐸᑦ,  ᐹᕙᓐᓛᓐᑯᑦ  ᐊᑐᖅᑎᑦᑏᓐᓇᕐᓂᐊᖅᑐᑦ  ᐅᒥᐊᕐᔪᐊᑦ 

ᒪᓕᒐᕆᕙᒃᑕᖏᓐᓂᒃ ᐋᖅᑭᒃᑕᐅᓂᑯᓂᒃ 2019ᒥ,  ᐱᖃᓯᐅᔾᔨᓪᓗᑎᒃ  ᐅᑯᓂᖓ:    

 

 ᐅᓄᓛᓄᑦ ᐊᑕᐅᓯᖅ  ᓯᑯᓯᐅᑦ ᐃᖏᕐᕋᖃᑦᑕᕐᓂᐊᖅᐳᖅ (ᐅᒥᐊᕐᔪᐊᑦ ᒪᓕᒃᑎᑕᓂ ᐃᓚᒋᓗᒋᑦ)  ᐅᓪᓗᕐᒥ (24  

ᐃᑲᕐᕋᑦ)  ᓯᑯᖃᕐᓂᖅᓴᐅᒃᐸᑦ 6/10ᓂᑦ (ᑭᓯᐊᓂ  ᓯᑯᑭᓐᓂᖅᓴᐅᓗᓂ 9/10ᓂᑦ)  ᐊᒡᕙᐃᖅᑕᐅᔪᓐᓇᖏᑉᐸᑕ  

ᐅᒥᐊᕐᔪᐊᑉ  ᐊᖅᑯᑎᐊᓂ.    

 ᐅᓄᓛᓄᑦ   ᒪᕐᕉᒃ  ᓯᑯᓯᐅᑏᑦ  ᐃᖏᕐᕋᖃᑦᑕᕐᓂᐊᖅᐴᒃ  (ᐅᒥᐊᕐᔪᐊᑦ ᒪᓕᒃᑎᑕᓂ ᐃᓚᒋᓗᒋᑦ)  ᐅᓪᓗᕐᒥ (24  

ᐃᑲᕐᕋᑦ)  ᓯᑯᑭᓐᓂᖅᓴᐅᒃᐸᑦ 6/10ᓂᑦ  ᓯᑯᖃᕐᓂᖅᓴᐅᓗᓂ 3/10ᓂᑦ ᐊᒡᕙᐃᖅᑕᐅᔪᓐᓇᖏᑉᐸᑕ  ᐅᒥᐊᕐᔪᐊᑉ  

ᐊᖅᑯᑎᐊᓂ.    

 ᐃᖏᕐᕋᐃᓐᓇᕐᓇᖅᓯᒃᐸᑦ  ᓯᑯᖃᖏᓐᓂᖅᓴᐅᓗᓂ  3/10ᒥᑦ  ᑕᒫᓂᓘᓐᓃᑦ  ᐃᓯᕆᐊᒥᑦ  ᒥᑦᑎᒪᑕᓕᖕᒧᑦ  

ᕿᙳᐊᓄᓪᓗ,  ᓯᑯᓯᐅᕐᓃᑦ  ᐊᕕᒃᓯᒪᔪᕐᒥ  ᖃᐅᔨᓴᕐᕕᐅᔪᒥ  ᑲᔪᓯᓂᐊᖅᐳᑦ  ᒪᓕᒡᓗᒋᑦ  ᐅᓯᑲᖅᑕᕈᓰᑦ.     

 

ᑲᑎᖃᑎᖃᕐᓃᑦ  ᐱᓕᕆᖃᑕᐅᖃᑦᑕᖅᑐᓂᒃ    

 

ᐹᕙᓐᓛᓐᑯᑦ  ᐸᕐᓇᒃᑐᑦ ᑲᑎᖃᑎᒋᔪᒪᓪᓗᒋᑦ  ᐊᒃᑐᐊᔪᑦ  ᐃᓚᐅᖃᑕᐅᔪᑦ, ᐱᖃᓯᐅᓪᓗᒋᑦ   ᐃᒪᕐᒥᐅᑕᓕᕆᔨᒃᑯᑦ  ᑲᓇᑕᒥ,  

ᒐᕙᒪᖓᑦ  ᓄᓇᕘᒃᑯᑦ,  ᒥᑦᑎᒪᑕᓕᖕᒥ  ᐊᖑᓇᓱᒃᑐᓕᕆᔨᒃᑯᑦ,  ᕿᑭᖅᑕᓂ  ᐃᓄᐃᑦ ᑲᑐᔾᔨᖃᑎᒌᖏᑦ,  ᑕᕆᐅᕐᒥ  

ᐊᕙᑎᒥᒃ  ᐱᓕᕆᖃᑎᒌᖏᓪᓗ  ᓴᓇᓕᕈᑎᒃ  ᐋᖅᑭᒋᐊᕐᕕᖃᐃᓐᓇᖅᑐᒥᒃ  ᐊᐅᓚᑦᑎᓂᒃᑯᑦ  ᖃᓄᐃᒋᐊᕐᓂᕐᓄᑦ  

ᐸᕐᓇᐅᑎᒥᓂᒃ  2020ᒥᑦ  ᕿᓚᓗᒐᓂᒃ  ᖃᐅᔨᓴᖅᐸᓪᓕᐊᖏᓐᓇᕐᓂᒃᑯᑦ  ᖃᐅᔨᔭᕐᒥᓂᒃ.  ᐹᕙᓐᓛᓐᑯᑦ  

ᑲᑎᖃᑎᖃᕐᓂᐊᕐᒥᔪᑦ  Hᐊᒪᓚᒃᑯᑦ ᒥᑦᑎᒪᑕᓕᖕᒥᐅᓂᒃ  ᖃᐅᔨᔪᒪᓪᓗᑎᒃ  ᖃᓄᖅ  ᑲᑎᖃᑎᒋᔭᐅᔪᒪᒐᔭᕐᒪᖔᑕ  

ᐃᓚᐅᔪᓐᓇᖁᓪᓗᒋᑦ  ᐸᕐᓇᐅᑎᓕᐅᕐᓂᕐᒧᑦ.   

 

ᐸᕐᓇᐅᑎ  ᐱᖃᓯᐅᔾᔨᓂᐊᖅᑐᖅ  1) ᖃᓄᐃᓕᖓᓂᕐᒥᒃ  ᐃᒃᐱᒍᓱᒃᑐᒥᒃ  ᑎᑎᕋᕐᕕᖕᓂ  ᖃᐅᔨᓴᕐᓂᕐᓄᑦ  

ᐃᑲᔫᑕᐅᓂᐊᕋᒥᒃ    2020ᒥ  ᖃᐅᔨᔭᐅᔪᑦ  ᑭᓱᓂᒃ ᑕᐃᒪᐃᔾᔪᑎᖃᖅᓯᒪᖕᒪᖔᑕ, 2)  ᑐᑭᓯᓇᖅᑎᓪᓗᒋᑦ 

ᖃᐅᔨᓴᖅᐸᓪᓕᐊᖏᓐᓇᕐᓃᑦ ᐊᖏᓪᓕᒋᐊᖅᑕᐅᑎᓪᓗᒋᑦ 2021ᒥ ᐅᒥᐊᕐᔪᐊᖃᕐᓇᐅᑎᓪᓗᒍ   (ᐱᓕᕆᓂᐅᑉ  ᐳᖅᑐᓂᖓ,  

ᐊᕕᒃᑐᖅᓯᒪᓂᕐᓂ  ᓄᓇᓕᖕᓂᓘᓐᓃᑦ  ᐱᓕᕆᐊᖑᔪᑦ)  3)  ᓱᓕᒃᑲᓐᓂᖅ ᑐᑭᓯᓇᖅᑎᓪᓗᒋᑦ 

ᐊᒃᑐᐃᓗᐊᔾᔭᐃᒃᑯᑕᐅᓚᐅᑲᖕᓂᐊᖅᑐᑦ ᐅᒥᐊᕐᔪᐊᖃᕐᓇᐅᑎᓪᓗᒍ 2021ᒥ.         

 

ᐹᕙᓐᓛᓐᑯᑦ  ᒪᓐᓇᐅᔪᖅ  ᐊᑐᓕᖅᑎᑦᑎᔪᒪᔪᑦ  ᐊᒃᑐᐃᓗᐊᔾᔭᐃᒃᑯᑎᓂᒃ  2021ᒥ ᐅᒥᐊᕐᔪᐊᒃᑯᑦ  ᐅᓯᑲᖅᑕᕐᓇᒥ  

ᐅᖃᖅᓯᒪᓂᖏᑦ  ᐹᓂ ᖁᓛᓂ ᑎᑎᕋᖅᓯᒪᔪᑦ  ᒪᓕᒡᓗᒋᑦ,  ᑭᓯᐊᓂ  ᓂᕆᐅᒃᐳᑦ  ᐋᖅᑭᒋᐊᕈᑎᒃᓴᒃᑲᓐᓂᕐᓂᒃ 

ᓇᓂᓯᓂᐊᕋᓱᒋᔪᑦ ᐊᒃᑐᐃᓗᐊᔾᔭᐃᒃᑯᑎᒃᓴᒃᑲᓐᓂᕐᓂᒃ ᑲᑎᒪᖃᑎᖃᖃᑦᑕᓚᐅᖅᑎᓪᓗᒋᑦ ᐱᓕᕆᖃᑎᒋᕙᒃᑕᒥᖕᓂᒃ. .  

ᐊᐅᓚᔾᔭᓕᒑᓂᖓ  ᒪᓕᒡᓗᒍ  ᐅᒥᐊᕐᔪᐊᒃᑯᑦ  ᐅᓯᑲᖅᑕᕐᓇᖅ 2021ᒥ,  ᐹᕙᓐᓛᓐᑯᑦ  ᐋᖅᑭᒃᓯᓛᖅᑐᑦ  ᑕᕆᐅᕐᒥ  

ᐊᕙᑎᒥ  ᐃᑲᔪᖃᑎᒌᑦ ᑲᑎᒪᓂᒃᓴᖓᓐᓂᒃ  ᐅᖃᐅᓯᖃᕐᓗᑎᒃ  ᓇᐃᓈᖅᓯᒪᔪᓂᒃ  ᐅᓂᒃᑳᓂᒃ  2021ᒥᓗ  

ᐊᒃᑐᐃᓗᐊᔾᔭᐃᒃᑯᑎᒃᓴᓂᒃ ᑐᓵᑎᑦᑎᓂᖅ ᐱᓕᕆᐊᑉ ᐊᐃᑉᐸᖓᓄᐊᖓᔪᖅ ᐃᓱᓕᓯᒪᓕᑐᐊᖅᐸᑦ ᐊᐃᕐᕆᓕ 21, 2021ᒥ.     

 

 

ᐹᕙᓐᓛᓐᑯᑦ  ᐊᑐᓕᖅᑎᑦᑎᕗᑦ  ᐊᕙᑎᓕᕆᓂᕐᓄᑦ  ᐊᐅᓚᑦᑎᔾᔪᓯᖏᓐᓂᒃ  2020ᒥ  ᖃᐅᔨᔭᐅᔪᓄᑦ  ᐱᓕᕆᓂᕐᒧᑦ  

ᐊᐅᓚᑦᑎᐊᖏᓐᓇᖁᓪᓗᒍ  ᓴᐳᔾᔨᓯᒪᓗᑎᒃ,  ᐱᕙᒌᖅᓯᒪᓗᑎᒃ  ᐋᖅᑭᒋᐊᕈᓐᓇᕐᓗᑎᒡᓗ.  ᐹᕙᓐᓛᓐᑯᑦ  ᖁᔭᓐᓇᒦᕈᒪᕗᑦ  

ᐃᓚᐅᖃᑕᐅᔪᓕᒫᓄᑦ ᖃᐅᔨᒪᔭᒥᓂᒡᓗ  ᑐᓴᖅᑕᐅᑎᑦᑎᓂᖏᓐᓄᑦ  ᐃᑲᔫᑕᐅᓗᑎᒃ  ᐊᑐᓕᖅᑎᑕᐅᓂᕐᓄᑦ  

ᐋᖅᑭᒋᐊᕐᕕᖃᐃᓐᓇᖅᑐᒃᑯᑦ  ᐊᐅᓚᑦᑎᓂᕐᒥᒃ ᐃᑲᔪᖅᑐᐃᓂᔅᓯᓐᓄᑦ   2021ᒥ  ᐅᒥᐊᕐᔪᐊᒃᒃᑯᑦ ᐅᓯᑲᖅᑕᕐᓇᕐᒧᑦ.  

  

 



 ᓄᓘᔮᖕᓂ  ᐱᓕᕆᓂᖅ 

ᐱᒋᐊᕈᑕᐅᓕᓵᖅᑐᑦ  ᖃᐅᔨᔭᐅᔪᓂᑦ  2020ᒥ  ᑕᕆᐅᕐᒥ  ᓂᕐᔪᑎᓄᑦ  ᖃᐅᔨᓴᖅᐸᓪᓕᐊᖏᓐᓇᕐᓃᑦ 

ᑕᕝᕙᐅᕗᓯ, 

 

ᓘ ᑳᒧᒪᓐᔅ,   

ᑐᑭᒧᐊᒃᑎᑦᑎᔨᓪᓗᐊᑕᖅ,  ᑲᔪᓰᓐᓇᖅᑐᒃᑯᑦ ᐱᕙᓪᓕᐊᑎᑦᑎᓂᒃᑯᑦ  

 

ᐊᔾᔨᖏᓐᓂᒃ ᑐᓂᔭᐅᔪᑦ,  ᑎᐊᕋ ᐊᐅᑯ, ᐊᕙᑎᓕᕆᔨᒃᑯᑦ 

ᒍᐃᐊᐅᒻ  ᑕᐆ,  ᐊᕙᑎᓕᕆᔨᒃᑯᑦ   

ᑯᐊᕆ  ᐹᑯ,  ᐊᕙᑎᓕᕆᔨᒃᑯᑦ 

ᑖᒪᔅ  Hᐆᒑᑦ,  ᐃᒪᕐᒥᐅᑕᓕᕆᔨᑯᑦ 

ᓈᑕᓕ  ᐅᒍᕋᐃᑎ,  ᓄᓇᕗᒃᑯᑦ  ᒐᕙᒪᖓᑦ 

ᐃᐅᕆᒃ  ᐆᑦᑐᕙᒃ,  ᒥᑦᑎᒪᑕᓕᖕᒥ  ᐊᖑᓇᓱᒃᑐᓕᕆᔨᒃᑯᑦ 

ᑕᐃᕕᑦ ᓖ,  ᑐᙵᕕᒃᑯᑦ 

ᔨᐅᕋᑦ  ᐋᑕᓐHᐋᕝ,  ᕿᑭᖅᑕᓂᒃᑯᑦ 

ᒪᐃᒐᓐ  ᓗᐊᑦ-Hᐅᐊᐃᔪᓪ, ᐹᕙᓐᓛᓐᑯᑦ 



 
1.0 ᓇᓗᓇᐃᔭᐅᑎᑦ 
ᐊᑐᓪᓗᐊᑕᓚᐅᒃᑲᒃᑐᑦ 2020ᒥ ᖃᐅᔨᓴᐃᓐᓇᕐᓂt  ᖃᐅᔨᔭᐅᔪᑦ ᓇᓗᓇᐃᖅᓯvᑦ i) ᑑᒑᓖ ᕿᓚᓗᒐᑦ   ������   ᓇᐃᓴᐅᑎᑎᒍᑦ 
ᐊᑦᑎᖕᓂᖅᓴᐅᓚᐅᖅᑐᑦ ᐊᕐᕌᒍᒋᕙᒃᑕᑦᑎᓐᓂᑦ; ii) ᓂᐱᓕᐅᖅᑕᐅᔪᑦ ᓂᐱᓂᑦ ᑖᒃᑯᓇᙵᑦ ᐹᕙᓐᓛᓐᑯᓐᓂᑦ ᓯᑯᓂᒃ ᐊᔭᐅᖅᑐᐃᑎᓪᓗᒋᑦ 
ᐃᒪᐃᑦᑑᓚᐅᖅᑐᑦ  10-20 Db ᓂᐱᑭᓐᓂᖅᓴᐅᓪᓗᑎᒃ ᑖᒃᑯᓇᙵᑦ ᐋᖅᑭᙳᐊᖅᑕᐅᓯᒪᔪᓂᑦ, ᓴᖅᑮᓪᓗᑎᒃ  120 Db−ᓂᒃ ᓂᐱᖃᖅᖢᑎᒃ 
ᐃᓕᕆᑎᓪᓗᒋᑦ 60-90%−ᒥᒃ ᓂᐱᖏᓐᓂᖅᓴᐅᓪᓗᑎᒃ ᓇᓚᐅᑦᑖᖅᑕᐅᓯᒪᔪᓂᑦ; ᐊᒻᒪᓗ iii) ᓂᐱᖃᖅᑎᑦᑎᓂᖅ ᐅᒥᐊᕐᔪᐊᒥᖔᙱᑦᑐᓂᒃ, 
ᐃᓄᖕᓂᖔᖅᑐᑦ, ᓂᐱᖃᖅᑎᑦᑎᖃᑦᑕᖅᑐᑦ ᑐᓵᔭᐅᓚᐊᖅᑐᑦ  ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᖕᓂᑦ (RSA) ᐱᓕᕆᑎᓪᓗᒋᑦ 2020−ᒥᑦ 
ᓯᑯᐃᓕᓵᖅᑎᓪᓗᒍ ᐊᒻᒪᓗ ᓯᑐᖃᙱᑎᓪᓗᒍ, ᒪᓕᒃᖢᓯᑎᓘ ᖃᓄᐃᑦᑐᓂᒃ ᓂᐱᖃᖅᑎᑦᖕᒪᖔᑕ ᐊᒃᑐᖅᐃᓂᖓᓂᑦ ᓂᐅᖅᑐᐃᓂᖏᓐᓂᒃ. ᒪᓕᒃᖢᑎᒃ 
ᐹᕙᓐᓛᓐᑯᑦ ᐊᑐᕈᒪᔭᖏᓐᓂᒃ ᑕᒪᒃᑯᓄᖓ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᓄᑦ ᓇᓗᓇᐃᔭᖅᑕᐅᓯᒪᔪᑦ  ᑎᑎᕋᕆᐊᕐᖓᖅᑕᐅᔪᓂᑦ 
ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓄᑦ (ᔫᓂ 2020), ᐅᑯᐊ ᐱᓕᕆᐊᖑᖁᔭᐅᓚᐅᖅᑐᑦ ᐊᑐᓕᖁᔭᐅᓪᓗᑎᒃ: 

1) − ᕿᒥᕐᕈᓗᑎᒃ ᐱᑕᖃᑐᐃᓐᓇᕆᐊᖃᕐᓂᖓᓄᑦ ᐱᔾᔪᑕᐅᓚᐅᑲᖃᑦᑕᖅᑐᓄᑦ ᐅᓄᕈᓐᓃᕐᓂᖏᓐᓄᑦ ᑑᒑᓖᑦ  ᑕᓯᐅᔭᕐᒥ ᑕᑯᔭᐅᔪᕕᓃᑦ 
2020ᒥ.  

2) − ᓇᓗᓇᐃᔭᐃᓗᑎᒃ ᑭᖑᓂᐊᒍᑦ ᖃᐅᔨᒋᐊᒃᑲᓐᓂᕐᓂᕐᓂᒃ ᖃᐅᔨᓴᐃᓐᓇᕈᑎᓄᑦ ᐱᓕᕆᐊᖑᔪᓄᑦ ᑕᒪᒃᑯᓄᖓ ᑑᒑᓕᖕᓄᑦ   ᐱᓕᕆᓂᐅᑉ 
ᖁᕝᕙᓯᓕᕇᒋᓐᓂᑦ (ᐊᑐᓕᖁᔭᐅᔪᖅ 2021-ᒥ) 

3) ᓇᓗᓇᐃᔭᐃᓗᑎᒃ ᑭᖑᓂᐊᒍᑦ ᖃᐅᔨᒋᐊᒃᑲᓐᓂᕐᓂᕐᓂᒃ ᖃᐅᔨᓴᐃᓐᓇᕈᑎᓄᑦ ᐱᓕᕆᐊᖑᔪᓄᑦ ᑕᒪᒃᑯᓄᖓ ᑑᒑᓕᖕᓄᑦ  ᓄᓇᐃᑦ 
ᐊᕕᒃᑐᖅᓯᒪᔪᑦ ᖁᕝᕙᓯᓕᕇᖏᓐᓂᑦ  

ᑕᐃᒪᐃᒃᑲᓗᐊᖅᑎᓪᓗᒍ ᑭᒡᓕᖃᖅᑐᑦ ᑐᓴᐅᒪᔾᔪᑏᑦ ᐊᑐᐃᓐᓇᐅᔪᑦ  ᑕᑎᒋᔭᐅᔪᓐᓇᖅᑐᑦ ᐱᔾᔪᑕᐅᓪᓗᐊᑕᖅᑐᓄᑦ, ᐃᓕᓴᕆᓗᒋᑦ ᐱᒻᒪᕆᐅᓂᖏᑦ  
ᑕᓯᐅᔭᕐᒥ ᑑᒑᓕᖕᓄᑦ ᐱᑕᖃᕐᕕᐅᔪᑦ ᑖᒃᑯᓄᖓ ᐃᓄᖏᓐᓄᑦ ᒥᑦᑎᑕᒪᓕᖕᒥᐅᓄᑦ, ᐅᑯᐊ ᐅᔾᔨᖅᓱᑦᑎᐊᕈᑏᑦ ᐊᑐᖅᑕᐅᔪᒪᔪᑦ 
ᐅᖃᐅᔾᔨᒋᐊᕈᑕᐅᔪᓐᓇᖅᑐᑦ ᑕᒪᑐᒧᖓ 2021 ᐊᐅᓪᓚᖅᑎᑦᑎᓐᓇᐅᔪᒧᑦ: 

4) − ᓇᓗᓇᐃᔭᐃᓗᑎᒃ ᐊᒻᒪᓗ ᐊᑐᓕᖅᑎᑦᑎᓗᑎᒃ ᐅᔾᔨᖅᓱᑦᑎᐊᕈᑎᓂᒃ ᐱᓕᕆᐊᒥᑦ−ᑐᙵᕕᓕᖕᓂᒃ ᐊᐅᓚᓂᕐᓄᑦ 
ᐊᒃᑐᐃᓗᐊᖅᑕᐅᓕᔾᔪᑎᓄᑦ ᑕᒪᑐᒧᖓ ᓯᑯᐃᓕᓵᖅᑎᓪᓗᒍ ᓯᑯᓕᓵᖅᑎᓪᓗᒍ ᐊᐅᓪᓚᖅᑎᑦᑎᓇᐅᔪᓂᑦ ᑲᐅᔨᔭᐅᔪᓂᒃ ᓇᓗᓇᖅᑐᓄᑦ 
ᐊᒻᒪᓗ/ᐅᕝᕙᓘᓐᓃᑦ ᓈᒻᒪᒃᓯᐊᓂᒃᓯᒪᙱᑦᑐᓄᑦ ᑲᑎᑉᐸᓪᓕᐊᔪᓄᑦ ᐱᓕᕆᐊᑦ ᑲᔪᓯᑎᑕᐅᓂᐊᖅᑐᑦ  2021-ᒥᑦ 

 
ᑖᓐᓇ ᑎᑎᖅᑲᖅ ᐃᓚᐅᑎᑦᑎᖕᒥᔪᖅ ᖃᐅᔨᔭᐅᓕᓵᖅᑐᓂᒃ ᖃᐅᔨᓴᕈᑎᓄᑦ ᐊᒃᑐᐊᔪᓄᑦ ᑖᒃᑯᓄᖓ ᑎᓴᒪᓄᑦ ᐱᓕᕆᐊᖑᔪᒪᔪᓄᑦ ᖁᓛᓂᑦ, ᐊᒻᒪᓗ 
ᒎᑐᒃᑯᑦ ᐊᑐᓕᖁᔨᓪᓗᑎᒃ ᑖᒃᑯᓂᖓ ᐱᕙᓪᓕᐊᑎᑦᑎᓗᑎᒃ ᐊᕗᖓᒃᑲᓐᓂᖅ ᐱᓕᕆᖃᑎᖃᕐᓗᑎᒃ ᐊᒃᑐᐊᔪᓂᒃ ᐃᓚᐅᔪᓂᒃ.  

ᑐᙵᕕᖃᖅᖢᑎᒃ ᐱᒋᐊᕈᑕᐅᔪᓂᒃ ᕿᒥᕐᕈᓂᕐᓂᒃ, ᐱᔾᔪᑕᐅᙱᓐᓇᖏᑦᑐᖃᑐᐃᓐᓇᕆᐊᖃᙱᓐᓂᖓᓄᑦ  2020−ᒥᑦ ᐅᓄᕈᓐᓃᕐᓂᖏᓐᓄᑦ 
ᑐᒑᓖᑦ ᕿᓚᓗᒐᐃᑦ  ᑕᓯᐅᔭᕐᒥ ᐃᓚᐅᓪᓗᑎᒃ ᓂᐱᓄᑦ ᐸᒡᕕᓴᐃᓃᑦ ᑖᒃᑯᓇᙵᑦ 2020 ᓯᑯᓂᒃ ᐊᔭᐅᖅᑐᐃᓂᕐᓄᑦ ᐱᓕᕆᐊᓂᑦ, ᓂᐲᑦ 
ᐸᒡᕕᓴᐃᓂᖏᑦ ᑖᒃᑯᓇᙵᑦ ᐊᒃᑐᐃᓂᕐᓂᑦ ᓂᐅᖅᑐᐃᓂᕐᓄᑦ  ᒥᑦᑎᒪᑕᓕᖕᒥᑦ ᐊᒃᑐᐊᔪᑦ ᑐᓚᒃᑕᕐᕕᒃᓴᖅ (SCH) ᓴᓇᔭᐅᓂᖓᓄᑦ ᐱᓕᕆᐊᖅ, 
ᐊᒻᒪᓗ ᐅᓄᖅᓯᒋᐊᖅᓯᒪᓂᖏᑦ ᐋᕐᓗᐃᑦ ᐱᑕᖃᕐᓂᖏᑦ  ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᓂᑦ. 

ᒎᑐᒃᑯᑦ ᐊᑐᓕᕈᔨᓯᒪᔪᑦ ᖄᒃᑲᓐᓂᐊᒍᑦ ᐱᓕᕆᐊᒧᑦ−ᐊᒃᑐᐊᔪᑦ ᖃᐅᔨᐃᓴᓐᓇᕈᑏᑦ ᐱᓕᕆᐊᖑᔪᑦ ᑖᒃᑯᓇᙵᑦ ᐹᕙᓐᓛᓐᑯᓐᓂᑦ; ᐱᓗᐊᖅᑐᒥᒃ, 
ᖃᖓᑕᓲᒃᑯᑦ ᑐᙵᕕᓖᑦ ᖃᐅᔨᓴᕈᑏᑦ 2021-ᒥᑦ ᐱᓇᓱᒃᑎᓪᓗᒋᑦ ᐊᓄᕐᓂᖏᓐᓄᑦ ᒥᒃᓴᐅᓴᒃᑕᐅᓇᓱᒃᑐᓂᒃ  ᑕᓯᐅᔭᕐᒥ ᐊᐅᔭᒃᑯᑦ 
ᐱᑕᖃᕐᕕᐅᕙᒃᑯᒥᑦ, ᐊᒻᒪᓗᑦᑕᐅᖅ ᐱᓕᕆᔾᔪᓯᖅᑕᐅᓗᑎᒃ ᑐᒑᓖᑦ ᖃᖓᑦᑕᖅᑎᑕᐅᓯᒪᔪᓄᑦ ᓂᕕᖓᑖᓕᖅᑕᐅᓗᑎᒃ ᐱᓕᕆᓕᓵᖅᑎᓪᓗᒋᑦ 
ᓯᑯᐃᓵᖅᑎᓪᓗᒋᑦ ᓯᑯᑦ ᖃᓂᐃᓕᖓᓂᖏᓐᓄᑦ ᑎᑎᖅᑲᖁᑎᖃᑎᕝᕕᐅᔪᑦ ᐃᓪᓕᕆᔭᐅᔪᓐᓇᕐᓗᑎᒃ ᐊᒃᑐᐊᔪᓄᑦ ᑑᒑᓕᖕᓂᒃ ᑕᑯᖃᑦᑕᐅᑎᓂᐅᕙᒃᑐᑦ 
ᓯᑯᓂᒃ ᐊᔭᐅᖅᑐᐃᑎᓪᓗᒋᑦ.  

ᐱᑕᖃᑐᐃᓐᓇᕆᐊᓖᑦ ᐊᑯᓂᐅᔪᒃᑯᑦ ᓄᓇᐃᑦ−ᐊᕕᒃᑐᖅᓯᒪᔪᑦ ᑑᒑᓕᖕᓄᑦ ᖃᐅᔨᓴᐃᓐᓇᕈᑎᓄᑦ ᖃᐅᔨᓴᕈᑏᑦ, ᐋᖅᑭᒃᓱᖅᑕᐅᑐᐃᓐᓇᕆᐊᓖᑦ 
ᖃᓄᖅ ᑑᒑᓖᑦ ᐊᑐᖃᑦᑕᕐᒪᖔᑕ ᑕᓯᐅᔭᕐᒥ ᐊᒃᑐᖅᓴᐅᓯᒪᖃᑦᑕᕐᒪᖔᑕ ᑕᒪᒃᑯᓄᖓ ᓄᓇᐃᑦ ᐊᑯᒃᑐᖅᓯᒪᔪᓄᑦ ᐱᔾᔪᑕᐅᕙᒃᑐᑦ, 
ᐊᑐᓕᖁᔭᐅᖕᒥᔪᑦ ᖃᐅᔨᓴᖅᑕᐅᖁᓪᓗᒋᑦ ᐱᑕᖃᑐᐃᓐᓇᕆᐊᓖᑦ ᐱᓕᕆᐊᒥᖔᙱᑦᑐᑦ ᐊᒃᑐᖅᑕᐅᓃᑦ ᑕᒪᒃᑯᓄᖓ ᑐᓪᓗᕈᑎᐅᑉ ᐃᑭᖓᓂᑦ 
ᑑᒑᓕᖕᓄᑦ (ᓲᕐᓗ ᐱᑕᖃᕐᓂᖏᓐᓄᑦ ᖃᐅᔨᓴᕈᑏᑦ  ᓴᓐᓂᕈᑎᐅᑉ ᐃᒪᖓᓂᑦ ᓄᓇᐃᑦ ᐊᑯᒃᑐᖅᓯᒪᓂᖏᓐᓄᑦ ᑑᒑᓖᑦ ᐅᓄᕐᓂᖏᓐᓄᑦ, 
ᖁᓕᒥᒎᓕᕋᓛᑦ ᐊᐅᓚᑕᐅᔪᓐᓇᖅᑐᑦ ᐃᓄᖃᙱᖢᑎᒃ ᖃᖓᑕᓲᒃᑯᑦ ᐊᔾᔨᓕᐅᕆᓃᑦ ᒥᒃᓴᐅᓴᐃᓇᓱᐊᖅᑎᓪᓗᒋᑦ ᐃᒪᐅᑉ ᖃᓄᐃᓐᓂᖓᓂᒃ). 
ᑕᒪᒃᑯᐊ ᓇᓂᔭᐅᔪᓐᓇᖅᑐᑦ ᑕᒪᒃᑯᓇᓂ ᐃᓄᐃᑦ ᖃᐅᔨᒪᓂᖏᓐᓂᑦ ᐊᒻᒪᓗ ᐊᑐᓕᖅᑎᑦᑎᓂᕐᒥᒃ ᐱᓕᕆᖃᑎᒌᒃᓂᒃᑯᑦ ᑖᒃᑯᓇᓂ ᐹᕙᓐᓛᓐᑯᓐᓂᑦ, 
ᓄᓇᓕᖏᓐᓂᑦ ᒥᑦᑎᒪᑕᓕᐅᑉ ᐊᒻᒪᓗ ᐊᒃᑐᐊᔪᑦ ᒪᓕᒐᖅᑎᒍᑎᑦ ᑎᒥᐅᔪᓂᑦ.  



 

2.0 ᓇᐃᓈᖅᓯᒪᔪᑦ  
 

 ᖃᐅᔨᔭᐅᔪᑦ ᑕᐃᑲᙵᑦ 2020 ᖃᖓᑕᓲᒃᑯᑦ ᖃᐅᔨᓴᕐᓃᑦ ᓇᓗᓇᐃᖅᓯᒪᔪᑦ: i) ᑑᒑᓖᑦ ᐱᑕᖃᕐᓂᖏᑦ  ᑕᓪᓗᕈᑎᐅᑉ ᐃᑭᖓᓂᒃ 
ᓇᐃᓴᐅᑎᑎᒍᑦ ᐊᒃᐸᓯᖕᓂᖅᓴᐅᓚᐅᖅᑐᑦ ᑭᖑᓂᖔᑦᑎᓐᓂᑦ ᖃᖓᑕᓲᒃᑯᑦ ᖃᐅᔨᓴᕐᓂᐅᓚᐅᖅᑐᓂᑦ ᐊᕐᕌᒍᓂᑦ ᐱᓕᕆᐊᖑᓚᐅᖅᑐᑦ  
ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᑦ (2013, 2016 ᐊᒻᒪᓗ 2019), ᐊᒻᒪᓗ ii) ᑲᑎᖢᒋᑦ ᑑᒑᓖᑦ ᐱᑕᖃᕐᓂᖏᑦ  ᑕᓯᐅᔭᕐᒥ ᐊᒻᒪᓗ 
ᐃᒃᐱᐊᕐᔫᑉ ᑕᕆᐅᖓᓂᑦ ᐊᔾᔨᐸᓗᓚᐅᖅᑐᑦ  2020−ᒥᑦ ᑕᑯᔭᐅᓚᐅᖅᑐᑦ ᑭᖑᓂᖔᑦᑎᓐᓂᑦ (2013 ᐊᒻᒪᓗ 2019). ᑕᒪᒃᑯᐊ ᖃᐅᔨᔭᐅᔪᑦ 
ᐃᒪᐃᓐᓇᓱᒌᓐᓈᔪᑦ ᐱᑕᖃᕐᓂᖏᓐᓄᑦ ᓅᓯᒪᖅᑰᔨᔪᑦ ᐃᓚᖏᓐᓂᑦ ᑕᓯᐅᔭᕐᒥ ᑕᐃᑯᖓ ᐃᒃᐱᐊᕐᔫᑉ ᑕᕆᐅᖓᓂᑦ ᐊᐅᔭᒃᑯᑦ ᓇᔪᖅᑕᐅᕙᒧᑦ 
ᐱᓕᕆᑎᓪᓗᒋᑦ ᐊᐅᔭᒃᑯᑦ 2020−ᒥᑦ, ᓄᒃᑎᖅᓯᒪᑐᐃᓐᓇᕆᐊᓖᑦ ᑕᒪᒃᑯᐊ ᓂᕐᔪᑏᑦ ᐊᓯᐊᓄᑦ ᐃᓂᓄᑦ (ᓲᕐᓗ ᑲᓇᖕᓇᖓᖓᓄᑦ ᓴᓐᓂᕈᑎᐅᑉ 
ᐃᒪᖓᓄᑦ ᐅᕝᕙᓘᓐᓃᑦ ᑰᒐᓇᔫᑉ ᐃᒪᖓᓂᑦ ᐊᐅᔭᒃᑯᑦ ᓇᔪᖅᑕᐅᕙᒃᑐᑦ), ᐅᕝᕙᓘᓐᓃᑦ ᐅᓄᕈᓐᓃᖅᓯᒪᐃᑐᓐᓇᕆᐊᓖᑦ ᑕᓯᐅᔭᕐᒥ 
ᐊᐅᔭᒃᑯᑦ ᐱᑕᖃᕐᑯᐅᓲᒥᑦ.  

 ᖃᐅᔨᔭᐅᔪᑦ ᑕᐃᑲᙵᑦ 2020 ᓯᒡᔭᒥᑦ−ᑐᙵᕕᓖᑦ ᖃᐅᔨᓴᐃᓐᓇᕈᑏᑦ  ᐃᓗᕕᓕᖕᒥᑦ ᓇᓗᓇᐃᖅᓯᔪᑦ ᐅᓄᙱᓐᓂᖅᓴᐃᑦ ᑭᖑᓂᖔᑦᑎᓐᓂᑦ 
ᐊᕐᕌᒍᓂᑦ ᐊᒻᒪᓗ ᑕᒪᓐᓇ ᒪᓕᒃᖢᓂ ᖃᖓᑕᓲᒥᑦ ᖃᐅᔨᓴᕈᑎᓄᑦ ᖃᐅᔨᔭᐅᓯᒪᔪᓄᑦ ᓇᓗᓇᐃᖅᓯᓯᒪᔪᑦ ᐅᓄᙱᓐᓂᖅᓴᐅᔪᑦ ᑕᓯᐅᔭᕐᒥ 
ᐊᐅᔭᒃᑯᑦ ᐱᑕᖃᕐᕕᐅᓲᑦ 2020-ᒥᑦ. ᑭᓯᐊᓂᓕ ᑐᒑᓖᑦ ᒫᕋᓛᖏᓐᓄᑦ ᖃᔅᓯᐅᓂᖏᑦ (ᓲᕐᓗ ᕿᑐᕐᖏᐅᕐᓂᖅ ᕿᑐᕐᖏᐅᕐᓂᒃᑯᑦ 
ᑲᔪᓯᓂᖃᑦᑎᐊᕐᓂᖅ) ᓴᖅᑭᑕᐅᓚᐅᑐᑦ ᓱᓕ ᒪᓕᒃᑐᑦ ᑕᒪᒃᑯᓄᖓ ᐊᐅᓪᓚᖅᑎᑦᑎᖃᑦᑕᕐᓂᐊᖅᓵᖅᑎᓪᓗᒋᑦ ᖃᓄᐃᓕᖓᓂᕐᓄᑦ, 
ᐃᒪᐃᒃᑲᑯᓗᐊᖅᑎᓪᓗᒍ ᐊᕐᕌᒍᐃᑦ−ᐊᓂᒍᖅᑐᑦ ᐅᓄᖅᓯᕙᓪᓕᐊᑎᓪᓗᒋᑦ ᐊᐅᓪᓚᖅᑎᑦᑎᓂᕐᒧᑦ  ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᓂᑦ 
ᑕᐃᑲᙵᑦ 2014-2019. ᐊᒥᓱᒐᓚᐃᑦ ᑕᑯᔭᐅᖃᑦᑕᖅᓯᒪᔪᑦ ᐱᕈᖅᓴᐃᔪᑦ ᐃᓗᕕᓕᖕᒥᕈᔪᖅ  2020 ᐊᑐᐃᓐᓇᕈᐃᓯᒪᔪᑦ ᓇᓗᓇᐃᒃᑯᑕᓂᒃ 
ᑕᒪᒃᑯᐊ ᐸᕐᓇᐃᑦ ᒫᕋᓛᓖᑦ ᑲᔪᓯᓪᓗᑎᒃ ᐱᓕᕆᖃᑦᑕᕐᒪᑕ ᐱᒻᒪᕆᐅᔪᒥᒃ ᐃᓅᓯᕐᒧᑦ ᐊᐅᓚᓂᐅᔪᓂᑦ ᐱᑕᖃᕐᕕᐅᔪᓂᑦ ᐅᒥᐊᕐᔪᓂᒃ 
ᐃᖏᕐᕋᔭᒡᕕᐅᔪᓂᑦ ᐱᓕᕆᑎᓪᓗᒋᑦ ᓯᑯᖃᙱᑎᓪᓗᒍ.   

 ᖃᐅᔨᔭᐅᔪᑦ ᑕᐃᑲᙵᑦ 2020 ᓂᐱᖃᐃᓐᓇᖅᑐᓄᑦ ᑐᓵᓇᓱᐊᕐᓂᕐᒧᑦ ᖃᐅᔨᓴᐃᓐᓇᕈᑎᓄᑦ ᐱᓕᕆᐊᑦ ᓇᓗᓇᐃᖅᓯᔪᑦ ᓂᐲᑦ 
ᓂᐱᖅᑯᖅᑐᓕᕇᑦ ᑖᒃᑯᓇᙵᑦ ᐱᓕᕆᐊᖑᔪᑦ ᓯᑯᓂᒃ ᐊᔭᐅᖅᑐᐃᓂᕐᒧᑦ ᐃᒪᓐᓇᑎᒌᖅᑐᑦ 10−ᒥᑦ 20−ᒧᑦ ᓂᐱᖅᑯᖅᑐᔪᓐᓇᕐᓂᖏᑦ  120 
Db ᐊᑐᓂ ᓂᐱᖅᑯᖅᑐᔪᓐᓇᕐᓂᖏᑦ ᐃᒪᐃᒃᑲᓗᐊᖅᑎᓪᓗᒍ 60-90%−ᒥᒃ ᐊᒃᐸᓯᖕᓂᖅᓴᐅᖕᒪᑕ ᓇᓚᐅᑦᑖᖅᑕᐅᓯᒪᔪᓂᑦ, 
ᓴᖅᑭᔮᖅᑎᑦᑎᓪᓗᓂ ᓂᐱᓄᑦ ᐋᖅᑭᙳᐊᖅᑕᐅᓯᒪᔪᑦ  ᐊᒃᑐᐃᓂᕐᓄᑦ ᖃᐅᔨᓴᕈᑎᓂᑦ ᓈᒻᒪᖕᒪᑕ. ᑖᒃᑯᐊ 2020 ᓂᐱᖃᐃᓐᓇᖅᑐᓄᑦ 
ᖃᐅᔨᓴᐃᓐᓇᕈᑏᑦ (PAM) ᐱᓕᕆᐊᑦ ᖃᐅᔨᔭᖃᓚᐅᕐᒪᑦ ᑭᖑᓕᕇᓂᑦ ᑐᓴᖅᓴᐅᖏᓐᓇᖅᑐᓂᑦ  ᔪᓚᐃ ᐊᒻᒪ ᐋᒡᒋᓯ 2020 ᒪᓕᒃᑐᑦ 
ᖃᓄᐃᑦᑑᓂᖏᑦ ᓂᐱᖃᐃᓐᓇᖅᑐᑦ ᑐᓴᖅᓴᐅᓕᖅᑎᑕᐅᔪᑦ ᑕᒪᒃᑯᓇᙵᑦ ᐊᒃᑐᐃᓂᕐᓂᑦ ᓂᐅᖅᑐᐃᓂᕐᓂᑦ.  

ᐃᓱᒪᒋᔭᐅᖃᓯᐅᔾᔭᐅᓪᓗᑎᒃ ᖁᓛᓂᑦ ᖃᐅᔨᔭᐅᔪᓂᑦ, ᓇᓗᓇᙱᑦᑐᑦ ᓇᓗᓇᐃᔭᐅᑏᑦ ᐱᑕᖃᓚᐅᕐᒪᑕ ᓇᐃᓴᐅᑎᑎᒍᑦ ᐊᖏᔪᒥᒃ 
ᐅᓄᕈᓐᓃᖅᐹᓪᓕᖅᓯᒪᓪᓗᑎᒃ  ᐱᑕᖃᕐᓂᖏᓐᓄᑦ ᑕᓯᐅᔭᕐᒥ ᑐᒑᓖᑦ ᐱᑕᖃᕐᓂᖏᓐᓄᑦ 2020−ᒥᑦ ᐱᑕᖃᕆᐊᖃᖅᑎᑦᑎᔪᑦ ᖃᐅᔨᓴᒃᑲᓐᓂᕐᓂᕐᓂᒃ.  
ᐃᓚᓕᐅᑎᔾᔪᑕᐅᓯᒪᑐᐃᓐᓇᕆᐊᓕᒃ ᐃᓱᒪᒋᔭᐅᔪᓄᑦ  ᐅᓂᒃᑳᓂᑦ ᐃᓚᐅᑎᑦᑎᔪᑦ ᓂᐱᓄᑦ ᐸᒡᕕᓴᒃᑕᐅᓂᕐᓄᑦ ᐊᒃᑐᐃᓃᑦ ᑖᒃᑯᓇᙵᑦ ᓯᑯᓂᒃ 
ᐊᔭᐅᖅᑐᐃᓂᕐᒧᑦ, ᓂᕇᑦ ᐸᒡᕕᓴᐃᔪᑦ ᐊᒃᑐᐃᓃᑦ ᑖᒃᑯᓇᙵᑦ ᐊᒃᑐᐃᓂᕐᓂᑦ ᓂᐅᖅᑐᐃᓂᕐᓄᑦ  ᒥᑦᑎᒪᑕᓕᖕᒥᑦ ᐊᒻᒪᓗ ᐅᓄᖅᓯᒋᐊᖅᓯᒪᓂᖏᑦ 
ᐋᕐᓗᐃᑦ ᐱᑕᖃᕐᓂᖏᑦ  ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᑦ. ᐱᒋᐊᕈᑕᐅᔪᑦ ᖃᐊᔨᓴᕈᑏᑦ ᑕᒪᒃᑯᓄᖓ ᐃᓚᒋᔭᐅᔪᓄᑦ ᐃᒪᐃᑦᑑᔪᑦ: 

 ᐱᓕᕆᐊᒥᑦ ᓯᑯᓂᒃ ᐊᔭᐅᖅᑐᐃᓃᑦ ᐃᓱᒪᒋᔭᐅᔪᑦ ᐃᓚᓕᐅᑎᓯᒪᑐᐃᓐᓇᕆᐊᖃᕐᓂᖏᓐᓂᒃ ᑖᒃᑯᓄᖓ ᑕᑯᔭᐅᓯᒪᔪᓄᑦ 
ᐅᓄᕈᓐᓃᖅᐸᓪᓕᕐᓂᕐᓄᑦ  ᑐᓪᓗᕈᑎᐅᑉ ᐃᑭᖓᓂᑦ ᑑᒑᓕᖕᓄᑦ ᐊᐅᔭᒃᑯᑦ ᐱᑕᖃᕐᓂᐅᕙᒃᑐᓂᑦ 2020-ᒥᑦ. ᐊᑯᓂᐅᓂᖅᓴᒥᒃ  ᓯᑯᓂᒃ 
ᐊᔭᐅᖅᑐᐃᓃᑦ ᐊᑐᖅᑕᐅᓚᐅᖅᑐᑦ  2018-ᒥᑦ 2020−ᒧᒃ, ᖃᓄᐃᓐᓂᖅᓴᐅᖕᒪᖔᑕ ᑖᒃᑯᓄᖓ 2019-ᒥᑦ ᐃᒪᐃᑎᓪᓗᒍ ᓯᑯ 
ᑭᖑᕙᓯᖕᓂᖅᓴᐅᓪᓗᓂ ᓯᑯᐃᕐᓂᖓ. ᐅᓄᙱᓐᓂᖅᓴᐃᑦ ᑐᒑᓖᑦ  ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᓂᑦ ᑎᑎᕋᖅᑕᐅᓯᒪᓚᐳᖅᑐᑦ 
ᐊᑐᖅᖢᑎᒃ ᖃᖓᑕᓲᒃᑯᑦ ᑲᐅᔨᓴᕐᓂᕐᓂᒃ ᐅᕝᕙᓘᓐᓃᑦ ᐅᓂᒃᑳᖅᑕᐅᓚᐳᖅᑐᑦ ᑖᒃᑯᓇᙵᑦ ᓄᓇᓕᖕᓂᑦ  2018 ᐊᒻᒪᓗ 2020, 
ᖃᓄᐃᓐᓂᖅᓴᐅᖕᒪᖔᑕ 2019-ᒧᑦ. 2020-ᒥᑦ, ᑑᒑᓕᖕᓄᑦ ᐱᑕᖃᕐᕕᐅᓪᓚᕆᖕᓂᖏᑦ  ᓯᑯᒥᑦ ᐋᔪᕋᑦ ᐱᓇᖕᓇᖔᖓᑕ ᐃᓚᖓᓂᑦ 
ᑕᓪᓗᕈᑎᐅᑉ ᐃᑭᖓᓂᑦ, ᓯᑯᕙᓪᓕᐊᓪᓗᑎᒃ ᑲᑎᖅᓴᐱᕈᓘᔭᕐᓂᒃ ᐱᑕᖃᕐᕕᐅᔪᑦ ᖃᓄᐃᓐᓂᖅᓴᐅᓂᖏᓐᓄᑦ 2019−ᒥᑦ. ᐱᓕᕆᑎᓪᓗᒋᑦ 
ᓯᕗᓪᓕᖅᐹᒥᒃ ᐃᖏᕐᕋᓂᕐᒥᒃ  ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᓂᑦ 2020-ᒥᑦ, ᑖᓐᓇ MSV ᐹᑦᓂᑲ (ᒪᓕᒃᑕᐅᓪᓗᓂ ᒪᕐᕉᖕᓂᒃ 
ᓴᕕᒃᓴᓂᒃ ᐅᓯᔪᒃᓴᓂᒃ ᐊᒻᒪᓗ ᒪᕐᕉᖕᓂᒃ ᓯᑲᐅᓂᒃ) ᐃᖏᕐᕋᓚᐅᖅᑐᑦ ᖃᓂᒋᔭᖏᓐᓂᑦ ᖃᓂᒋᔭᖏᓐᓂᑦ ᐋᔪᕋᑦ ᑑᒑᓕᖃᕐᓂᐅᔪᓂᑦ. ᑑᒑᓖᑦ 
ᐱᑕᖃᕐᓂᖏᑦ  ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᓂᑦ ᐱᓕᕆᑎᓪᓗᒋᑦ 2018−ᒥᑦ ᓯᑯᐃᓕᓵᖅᑎᓪᓗᒍ ᖃᐅᔨᒪᔭᐅᙱᑦᑐᑦ 
ᐃᒪᐃᓐᓂᖓᓄᑦ ᖃᖓᑕᓲᒃᑯᑦ ᖃᐅᔨᓴᕐᓃᑦ ᖃᖓᑕᕝᕕᐅᓚᐅᙱᒻᒪᑕ  ᐊᕐᕌᒍᒥᑦ.  

 ᓴᓇᓂᕐᒧᑦ ᓂᐲᑦ  ᒥᑦᑎᒪᑕᓕᖕᒥᑦ ᐱᓕᕆᑎᓪᓗᒋᑦ 2020 ᐊᐅᔭᒃᑯᑦ ᐃᓱᒪᒋᔭᐅᔪᖅ ᐃᓚᒋᔭᐅᑐᐃᓐᓇᕆᐊᖃᖅᖢᓂ ᑖᒃᑯᓄᖓ ᑕᑯᔭᐅᓯᒪᔪᓄᑦ 
ᐅᓄᕈᓃᖅᓯᒪᔪᓄᑦ  ᑕᓪᓗᕈᑎᑦ ᐊᐅᔭᒃᑯᑦ ᐱᑕᖃᕐᕕᐅᕙᒃᑐᓂᑦ 2020-ᒥᑦ. ᖃᐅᔨᓴᕆᐊᕐᖓᖅᑕᐅᔪᑦ ᐃᒪᐅᑉ ᐃᓗᐊᓂᑦ ᓂᐲᑦ 



ᓂᐱᓕᐅᖅᑕᐅᔪᑦ  ᑕᓯᐅᔭᕐᒥ 2020-ᒥᑦ ᓇᓗᓇᐃᖅᑕᐅᔪᖅ ᓂᐱᑐᐃᓐᓇᐅᒐᔪᒃᑐᑦ, ᐊᔾᔨᐸᓗᖏᑦ ᖃᓄᐃᓕᖓᓂᐅᕙᒃᑐᑦ ᓂᐱᖃᕐᕕᐅᔪᑦ 
ᐊᒃᑐᖅᑕᐅᔪᑦ ᓂᐅᖅᑐᐃᓂᕐᒧᑦ (ᐊᒻᒪᓗ ᐊᔾᔨᒋᙱᓐᓂᖅᓴᐅᓪᓗᓂᐅ ᓂᐱᖃᖅᑎᑕᐅᕙᒃᑐᓂᑦ ᐅᒥᐊᕐᔪᐊᓄᑦ). ᑕᒪᒃᑯᐊ ᓂᐱᖃᒐᔪᒃᑐᑦ 
ᐃᓱᒪᒋᔭᐅᙱᑦᑐᑦ ᑕᐃᒪᐃᓐᓇᐅᖃᑦᑕᕐᓂᖏᓐᓄᑦ ᓇᑭᖔᕐᓂᖏᑦ ᐊᒻᒪᓗ ᒪᓕᒃᖢᑎᒃ ᖃᖓᒃᑯᑦ ᐊᒃᑐᐃᓃᑦ ᓂᐅᖅᑐᐃᓂᕐᒧᑦ 
ᐃᓕᕿᐊᖑᓚᐅᕐᓂᖏᑦ  ᒥᑦᑎᒪᑕᓕᖕᒥᑦ ᐃᓚᒋᔭᐅᓪᓗ 2020 ᑐᓚᒃᑕᕐᕕᒃᓴᖅ (SCH) ᓴᓇᔭᐅᑎᓪᓗᒍ ᐱᓕᕆᐊᖅ. 
ᐱᓕᕆᐊᖑᔭᕆᐊᖃᒃᑲᓐᓂᖅᑐᑦ ᑐᑭᓯᔭᐅᑦᑎᐊᖁᓪᓗᒋᑦ ᖃᓄᐃᓕᖓᓂᖏᑦ ᓂᐅᖅᑐᐃᓃᑦ ᓂᐲᑦ  ᒥᑦᑎᒪᑕᓕᖕᒥᑦ ᐃᓚᐅᓪᓗᑎᒃ ᐊᖏᓂᖓ 
ᓂᐱᖃᕐᕕᐅᒧᑦ ᐱᓕᕆᐊᓂᑦ  ᑕᓪᓗᕈᑎᐅᑉ ᐃᑭᖓᓂᑦ. ᐱᒋᐊᙵᕈᑕᐅᓯᒪᔪᑦ ᖃᐅᔨᓴᕈᑏᑦ ᑖᒃᑯᓇᙵᑦ ᒎᑐᒃᑯᓐᓂᑦ ᓇᓗᓇᐃᖅᓯᔪᑦ 
ᓂᐅᖅᑐᐃᓃᑦ  ᒥᑦᑎᒪᑕᓕᖕᒥᑦ ᑐᓴᖅᓴᐅᑎᑦᑎᓚᐅᖅᑐᑦ ᓂᐱᖅᑯᖅᑐᔪᒻᒪᕆᖕᒥᒃ ᑕᕆᐅᑉ ᐊᕙᑎᖓᓄᑦ ᐱᓕᕆᑎᓪᓗᒋᑦ 52-ᐅᓪᓗᓄᑦ 
ᒪᓕᒃᖢᑎᒃ ᑐᒑᓖᑦ ᐊᐅᓪᓚᓕᖅᑎᓪᓗᒋᑦ ᑕᐅᕗᖓ ᑐᓪᓗᕈᑎᐅᑉ ᐃᑭᖓᓄᑦ. ᓂᐱᓄᑦ ᒪᓕᖕᓂᕐᒧᑦ ᖃᐅᔨᓴᐃᓐᓇᕈᑏᑦ ᓇᓗᓇᐃᖅᓯᓚᑦ 
ᑖᒃᑯᐊ ᐊᖏᖅᑕᐅᓯᒪᔪᑦ ᓂᐱᓄᑦ ᓱᕋᒍᑕᐅᔪᑦ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᓂᑦ 30kPa ᐅᖓᑕᐅᔾᔨᓯᒪᔪᖅ  10 ᒦᑕᑦ 
ᓂᐱᖃᕐᕕᐅᔪᒥᑦ, ᐊᒻᒪᓗ ᐱᓗᐊᔾᔭᐃᒃᑯᑏᑦ ᐊᑐᖅᑕᐅᓚᐅᖅᑐᑦ ᐱᓗᐊᖁᓇᒋᑦ ᑕᒪᒃᑯᐊ ᐊᒃᑐᐃᓂᑦ ᓂᐅᖅᑐᐃᓂᕐᒥᑦ ᓂᐱᖃᖅᑎᑕᐅᔪᑦ 
ᐅᖓᑕᐅᔾᔨᓂᖏᓪᓗ.  

 ᐅᓄᖅᓯᒋᐊᖅᓯᒪᓂᖏᑦ ᐋᕐᓗᐃᑦ  ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᑦ ᐃᓱᒪᒋᔭᐅᔪᑦ ᐃᓚᓕᐅᑎᓯᒪᑐᐃᓐᓇᕆᐊᖃᕐᓂᖏᑦ ᑖᒃᑯᓄᖓ 
ᑕᑯᔭᐅᖃᑦᑕᖅᓯᒪᔪᓄᑦ ᐅᓄᕈᓐᓃᕐᓂᖏᓐᓄᑦ  ᑕᓪᓗᕈᑎᐅᑉ ᐃᖏᖓᓂᑦ ᑕᒑᓖᑦ ᐱᑕᖃᕐᓂᖏᑦ 2020−ᒥᑦ ᐱᔾᔪᑕᐅᓪᓗᓂ 
ᐅᓄᖅᓯᒋᐊᑐᐃᓐᓇᕆᐊᖃᕐᓂᖏᑦ ᑑᒑᓖᑦ ᑐᖁᑕᐅᖃᑦᑕᕐᓂᖏᑦ, ᑑᒑᓖᑦ ᐅᓄᕐᓂᖏᓐᓄᑦ ᐅᓄᕈᓐᓃᖅᐸᓪᓕᐊᓂᖏᑦ, ᐅᕝᕙᓘᓐᓃᑦ 
ᓇᓃᖃᑦᑕᕐᓂᖏᑦ ᓂᕈᑭᒡᓕᒋᐊᖅᓯᒪᓕᕐᓂᖏᑦ ᑲᖐᒋᔭᐅᔪᑦ ᑖᒃᑯᓇᙵᑦ ᓕᕗᐊᑦ ᐊᑕᖏᖅᖢᑎᒃ (2020). ᐱᓕᕆᓇᓱᐊᕐᓂᒃᑲᓐᓃᑦ 
ᐱᑕᖃᕆᐊᓖᑦ ᓇᓗᓇᐃᖅᑕᐅᖁᓪᓗᒋᑦ ᐊᒻᒪᓗ ᖃᓄᒃᑯᑦ ᐋᕐᓗᑦ ᐱᑕᖃᖃᑦᑕᕐᓂᖏᑦ  ᓄᓇᑦ ᐊᕕᒃᓯᒪᔪᑦ ᖃᐅᔨᓴᖅᑕᐅᕝᕕᖏᓐᓂᑦ 
2020−ᒥᑦ ᖃᓄᕐᓗ ᑕᒪᓐᓇ ᐊᒃᑐᐊᓂᖃᑐᐃᓐᓇᕆᐊᖃᕐᒪᖔᑦ ᑕᑯᔭᐅᖃᑦᑕᖅᓯᒪᔪᓄᑦ ᐅᓄᕈᓃᖅᐸᓪᓕᐊᓂᖏᑦ ᓇᐃᓴᐅᑏᑦ ᑕᒪᒃᑯᓄᖓ 
ᑑᒑᓕᖕᓄᑦ  ᐊᕐᕌᒍᒥᑦ.  

 ᒪᓕᒃᖢᑎᒃ ᐹᕙᓐᓛᓐᑯᑦ ᐊᑐᓕᖁᔭᖏᓐᓂᑦ ᐳᖅᑐᓯᕙᓪᓕᐊᔪᑦ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᓄᑦ ᖃᓄᐃᓪᓕᔪᖃᖅᑳᖅᑎᓐᓇᒍ 
ᑭᒡᓕᐅᔪᓄᑦ, ᐱᒋᐊᕈᑕᐅᔪᑦ 2020 ᖃᐅᔨᓴᐃᓐᓇᕈᑏᑦ ᓇᓗᓇᐃᖅᓯᖅᑰᔨᖕᒪᑕ ‘ᖁᕝᕙᓯᒃᑐᒥᒃ ᖁᐊᖅᓵᕐᓇᕈᓐᓇᖅᑐᑦ’ 
ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᑦ ᐱᒋᐊᖅᑕᐅᑐᐃᓐᓇᕆᐊᓖᑦ, ᐊᒻᒪᓗ ᐃᓚᖓᑦ ᓇᓗᓇᐃᖅᑕᐅᓯᒪᔪᑦ ᑭᐅᔾᔪᑕᐅᔪᓄᑦ ᐱᓕᕆᐊᒃᓴᖅ 
ᐊᑐᓕᖅᑎᑦᑎᓂᖅ ᐅᔾᔨᖅᓱᖅᑕᐅᔭᕆᐊᓖᑦ ᐱᓕᕆᐊᒥᑦ−ᑐᙵᕕᓖᑦ ᐊᐅᓚᓂᕐᓄᑦ ᐊᒃᑐᐃᓗᐊᔾᔭᐃᒃᑯᑏᑦ. ᑐᒃᓯᕋᖅᑕᐅᔪᑦ 
ᐊᒃᑐᐃᓗᐊᔾᔭᐃᒃᑯᑎᒃᑲᓐᓃᑦ ᓯᕗᒻᒧᐊᒃᑎᑕᐅᓇᓱᐊᖅᑐᑦ ᑐᕌᒐᖃᖅᖢᑎᒃ ᐊᑐᖅᑕᐃᓕᓂᕐᒥᒃ ᐊᒻᒪᓗ/ᐅᕝᕙᓘᓐᓃᑦ ᐃᓄᐃᓴᒃᖠᒋᐊᕐᓗᒋᑦ 
ᐊᒃᑐᐃᓃᑦ ᑕᒪᒃᑯᓄᖓ ᑐᒑᓕᖕᓄᑦ ᑕᐃᑲᙵᑦ ᐱᓕᕆᐊᒥᑦ ᓯᑯᓂᒃ ᐊᔭᐅᖅᑐᐃᓂᕐᓂᑦ ᓱᓕ ᓇᓗᓇᖅᑐᑦ. ᑕᒪᓐᓇ ᐅᔾᔨᖅᓱᑦᑎᐊᕐᓂᕐᒧᑦ 
ᐊᑐᖅᑕᐅᓇᓱᐊᖅᑐᑦ ᐃᒪᐃᑎᑦᑎᔪᓐᓇᕐᓂᐊᖅᑐᑦ ᐊᑕᐅᑦᑎᒃᑯᑦ ᖃᐅᔨᓴᖅᑕᐅᓗᑎᒃ ᓂᐱᖃᖅᑎᑦᑎᓚᐅᖃᑦᑕᑐᐃᓐᓇᕆᐊᓖᑦ 
ᑐᑯᔭᐅᓯᒪᔪᓄᑦ ᐊᓯᔾᔨᐅᑎᓄᑦ ᐋᖅᑭᒋᐊᖅᓯᕙᓪᓕᐊᑎᓪᓗᒋᑦ ᒫᓐᓇ ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᐊᐅᓚᓂᕐᓄᑦ ᑕᑎᒋᔭᐅᑦᑎᐊᕈᓐᓇᕐᓗᑎᒃ 
ᐊᐅᓚᑕᐅᓗᑎᒃ ᐊᒃᑐᐃᓃᑦ ᑕᒪᒃᑯᓇᙵᑦ ᓯᑯᓂᒃ ᐊᔭᐅᖅᑐᐃᕝᕕᐅᕙᒃᑐᓂᑦ ᑕᒪᒃᑯᓄᖓ ᑑᒑᓕᖕᓄᑦ  ᓄᓇᑦ ᐊᕕᒃᓯᒪᔪᑦ 
ᖃᐅᔨᓴᖅᑕᐅᕝᕕᖏᓐᓂᑦ.  

ᑐᑭᓯᔭᐅᑦᑎᐊᖁᓪᓗᒋᑦ ᕿᓚᒻᒥᐅᔪᒃᑰᑐᐃᓐᓇᕆᐊᓖᑦ, ᐊᑯᓂᐅᔪᒃᑰᑐᐃᓐᓇᕆᐊᓖᑦ ᐊᒻᒪᓗ ᑲᑎᑉᐸᓪᓕᐊᔪᑦ ᐊᒃᑐᐃᓃᑦ ᑖᒃᑯᓇᖔᖅᑐᑦ ᓯᑯᓂ 
ᐊᔭᐅᖅᑐᐃᓂᕐᓂᒃ ᓂᕆᖃᖅᑎᑕᐅᔪᓂᑦ ᐱᓕᕆᑎᓪᓗᒋᑦ ᓯᑯᐃᓕᓵᖅᑎᓪᓗᒍ, ᐹᕙᓐᓛᓐᑯᑦ ᐊᑐᓕᖅᑎᑦᑎᓂᐊᖅᑐᑦ ᐅᑯᓂᖓ ᑭᖑᓂᐊᒍᑦ 
ᖃᐅᔨᐃᓴᐃᓐᓇᕐᓂᕐᒧᑦ ᐱᓕᕆᐊᓂᑦ ᐱᒋᐊᕐᓗᒍ 2021-ᒥᑦ: 

 2021 ᖃᖓᑕᓲᒃᑯᑦ ᖃᐅᔨᓴᕐᓂᕐᓂᑦ ᐱᓕᕆᐊᑦ  

 2021 ᐃᓗᕕᓕᖕᒥᑦ ᓯᒡᔭᒥᑦ−ᑐᙵᕕᓖᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᑦ 

 2021 ᓂᐱᖃᐃᓐᓇᖅᐊᒃᑐᓂᒃ ᑐᓵᓇᓱᐊᕐᓂᖅ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᑦ 

ᐹᕙᓐᓛᓐᑯᑦ ᐃᒪᐃᓕᐅᕈᒪᖕᒥᔪᑦ ᓯᕗᓪᓕᐅᑎᓪᓗᒋᑦ  2021 ᐸᕐᓇᐃᓂᕐᒧᑦ ᑕᐃᑯᖓ 2022 ᓯᑯᐃᖅᐸᓪᓕᐊᓕᖅᑎᓪᓗᒍ ᑑᒑᓕᖕᓂᒃ 
ᐊᑦᑕᑕᖅᑎᑦᑎᓂᖅ ᖃᐅᔨᓴᕈᑎᓂᒃ ᐋᖅᑭᒃᑕᐅᓯᒪᓗᑎᒃ ᑐᓴᕋᓱᐊᖅᓯᒪᓗᑎᒃ ᑖᒃᑯᓇᖓᑦ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ, 
ᐃᒪᕐᒥᐅᑕᓕᕆᔨᕐᔪᐊᒃᑯᓐᓂᑦ ᐊᒻᒪ ᑕᕆᐅᑉ ᐊᕙᑎᖓᓄᑦ ᑲᑎᒪᔨᐊᓛᓂᑦ. 

ᑐᑭᓯᑦᑎᐊᒃᑲᓐᓂᖁᓪᓗᒋᑦ ᑲᑎᑉᐸᓪᓕᐊᑐᐃᓐᓇᕆᐊᓖᑦ ᐊᒃᑐᐃᓃᑦ ᑕᒪᒃᑯᓄᖓ ᑑᒑᓕᖕᓄᑦ, ᐊᑯᓂᐅᔪᒃᑰᑐᐃᓐᓇᕆᐊᓖᑦ ᓄᓇᐃᑦ 
ᐊᕕᒃᑐᖅᓯᒪᔪᓂᑦ−ᑐᙵᕕᓖᑦ ᑑᒑᓕᖕᓄᑦ ᖃᐅᔨᓴᐃᓐᓇᕈᑎᓄᑦ ᖃᐅᔨᓴᕈᑏᑦ, ᑐᑭᓯᑎᑦᑎᔪᓐᓇᖅᑐᑦ ᖃᓄᖅ ᓄᓇᐃᑦ ᐊᑯᒃᑐᖅᓯᒪᔪᓂᑦ ᐱᔾᔪᑕᐅᔪᑦ 
ᑖᒃᑯᓇᙵᑦ ᑑᒑᓃᑦ ᐊᑐᖃᑦᑕᖅᑎᖏᓐᓂᒃ ᑕᓪᓗᕈᑎᐅᑉ ᐃᑭᖓᓂᑦ, ᐊᑐᓕᖁᔭᐅᔪᑦ ᖃᐅᔨᓴᖅᑕᐅᖁᓪᓗᒋᑦ ᐱᑕᖃᑐᐃᓐᓇᕆᐊᓖᑦ 
ᐱᓕᕆᐊᒥᖔᙱᑦᑐᑦ ᐊᒃᑐᐃᓃᑦ ᑕᒪᒃᑯᓄᖓ ᑕᓯᐅᔭᕐᒥ ᑑᒑᓕᖕᓄᑦ (ᓲᕐᓗ ᐅᓄᕐᓂᖏᓐᓄᑦ ᖃᐅᔨᓴᕐᓃᑦ  ᓴᓐᓂᕈᑎᐅᑉ ᐃᒪᖓᓂᑦ ᑑᒑᓖᑦ 
ᐅᓄᕐᓂᖏᓐᓄᑦ, ᐋᕐᓗᐃᑦ ᐱᑕᖃᖃᑦᑕᕐᓂᖏᓐᓄᑦ ᑐᔾᔭᖅᓯᓂᕐᒧᑦ ᖃᐅᔨᓴᕈᑏᑦ, ᖁᓕᒥᒎᓕᕋᓛᑦ ᐊᐅᓚᑕᐅᔪᓐᓇᖅᑐᑦ ᐃᓄᖃᙱᖢᑎᒃ 
ᖃᖓᑕᓲᓂᑦ ᐊᔾᔨᓕᐅᕆᓃᑦ ᒥᒃᓴᐅᓴᐃᓇᓱᐊᖅᑎᓪᓗᒋᑦ  ᑑᒑᓖᑦ ᑎᒥᖏᑕ ᖃᓄᐃᓕᖓᓂᖏᓐᓂᒃ). ᑕᒪᒃᑯᐊ ᐱᔭᐅᓂᐊᖅᑐᑦ ᑖᒃᑯᓇᖓᑦ 



ᓄᓇᖃᖅᑐᓂᑦ ᐃᓄᐃᑦ ᖃᐅᔨᒪᓂᖏᓐᓂᑦ ᐊᒻᒪᓗ ᐊᑐᓕᖅᑎᑦᑎᓂᖅ ᐱᓕᕆᖃᑎᖃᕐᓗᑎᒃ ᑖᒃᑯᐊ ᐹᕙᓐᓛᓐᑯᑦ, ᓄᓇᓕᖏᑦ ᒥᑦᑎᒪᑕᓕᐅᑉ ᐊᒻᒪᓗ 
ᐊᒃᑐᐊᔪᑦ ᒪᓕᒐᖅᑎᒍᑦ ᑎᒥᐅᔪᑦ.  

